
Ikastolako
arduradunek
botako dute
Anoetako
suziria,gaur

Lehen asteburua ospatu
dutejada, baina kukua gaur
jaitsiko da plazara; herriko
eragileek ere egitaraua
prestatu dute~ 4-5

<alarietatik ninaiz minutu

Futbolaritolosarrak Bigarren Mailaraigoeralortu du Santanderreko Racing
taldearekin; datorren denboraldian ere bertanizango da, sinatutako hitzarmenaren
azkenaizango baita; helburua Bigarren Mailan egonkortzeaizango deladio e

0SASUNA TOLOSALDETIK SENEGALERA

Eskualdeko hainbat lagunek Kellesensa gobernuz kanpoko erakundea osatu dute; Senegalgo Kelle herrian
bizi dituzten osasun arazoak bideratzen laguntzea dute helburu etaiaz egin zuten azken bidaia ~ 3

Letamendik
Kafkarenlanak [\
oinarri hartuta
sortutako
artelanak,
Tolosan

943 69 7579

Ekainean zehar ikusi
daiteke 3 tabernan
Alberto Letamendiren
‘Loturak vs lokarriak’
erakusketa ~2

Pertsonaiak irudikatzeko, koadroez gain, eskulturak ere ikusi daitezke. ). ARTUTXA

Antzinako
ikuspegiak,
gaur egungo
obrabihurtuta

Kafkaren hainbat liburu oinarri
hartuta, erakusketa ireki du Alberto
Letamendik, 3 tabernan; ekaina
amaitu bitarte ikus daitezke artelanak

Josu Artutxa Dorronsoro

Alberto Letamendi Tolosan bizi
den ordiziar artistak, Loturak vs
lokarriak erakusketa zabaldu
berri du Tolosako 3 tabernan. Hi-
labetea amaitu bitarte egongo da
ikusgai. Pertsona bat irudika-
tzen duten eskultura txikiez eta
pertsonaia horren izaera edo
egoera ezberdinak irudikatzen
dituzten koadroez dago osatuta.
«Loturak eta lokarriak deituri-
ko serie batetik dator ideia, Kaf-
karen Proceso liburutik jasoa»,
dio Letamendik. Franz Kafka
Pragan (orduan, Austria-Hunga-
riako Inperioa) jaio zen 1883an,
eta XX. mende hasierako idazle

esanguratsuenetako bat izan zen
Europan. «Hain justu, bere obra
irakurtzen ari nintzela, burua
makurtuta zuen pertsonaia bat
irudikatzen nuen, zerbait aurkitu
nahian edo irtenbide baten bila
zebilen norbait». Horrela hasi
zen serie hori bisualizatzen. «Lo-
turak egiten hasi nintzen; batetik
kanpokoak, bestetik, berriz, ba-
rrukoak».

Esan bezala, liburua irakurri
bitartean irudikatu zuen pertso-
naia Letamendik. «Zigor bat jar-
tzen diote, berak zergatia ere ja-
kin gabe. Ondoren, istorio osoa
igarotzen du arrazoi baten bila.
Azkenean, zigorra onartzen du,
zer egin duen jakin gabe».

EUSKO JAURLARITZA
GOBIERNO VASCO

KULTURA ETA HIZKUNTZA
POLITIKA SAILA

(Hizkuntza Politikarako Sailburuordetzak)
diruz lagundua

HEZURMAMITUTAKO
ESKULTURAK

Zigorrak ezartzearena, gutxi go-
rabehera, egun gizartean gerta-
tzen denaren isla dela dio. «Goi-
tik esaten digutena onartzen
dugu, zergatia galdetu gabe». Se-
rie honekin, duela hiruzpalau
urte hasi zen Letamendi. «Gaine-
ra, hemen ez dauden koadro
gehiagorekin ere lotura dute, pla-
no zenital batean agertzen diren
pertsonaia batzuen irudiekin».
Horiek, George Orwell idazlearen
1984 nobela irakurrita irudikatu
zituen. «Aspaldikoak badira ere,
bi obra horien egileak, eta baita
beste asko ere, gaur egungo sor-
tzaile bihurtu dira».

Koadroez gain, eskultura txi-
kiak ere jarri ditu tabernan.
«Oraingoz, hiru daude ikusgai,
baina laster gehiago izango dira,
nahiz eta jartzeko leku handirik
ez egon. Dagoeneko, 9 egin di-
tut». Horiek sortzeko, antzeko bi-
deajarraitu duela aitortzen du.
«AL (Alberto Letamendi) jaunari
egindako keinu bat da. Kafkaren
liburuetan Kjauna agertu den
moduan, bere liburuetan aurki-
tutako pertsonaia propio bat iru-
dikatu nahiizan dut eskultura
horien bitartez».

Eskultura bakoitzak bere izae-
rapropioa duela dio, irakurritako
liburuaren, pertsonaiaren izaera-
ren eta testuinguruaren arabera.
«Horietako bat, esaterako, Meta-
morfosis liburutik atera nuen. Is-
torio horretan, pertsonaia bera
intsektu bilakatzen da. Hortaz,
eskulturak ere antzeko irudia du,
zuloz eta berunez osatuta dagoe-
lako». Gainera, bakoitzak bere
prozesua duenez, horiek egiteko
denbora tarteak ere aldatzen do-
azela dio. «Eskultura handiena
egiteko, esaterako, hilabete igaro
dut. Erretxinaz eta telaz osatuta
daude. Aurpegia eta burua, gai-
nera, pixkana egiten ditut, eskul-
turak ez duelako ohiko forma bat,
makurtutako pertsona bat dela-
ko. Hortik aurrera, bakoitzari
bere forma ematen saiatu naiz».

IRAGARKI LABURRAK

Tolosaldea. 34 urteko mutilgaztea
almazeneko lanak, banaketa edo
kamioitxikiarekinlan egiteko prest.
CAP etakarretillerokarnetak. Lane-
rako gogoarekin. 618 254 960.

IRAGARKI LABURRAK

Zure iragarki laburra argitaratzeko
deitu 943 65 56 95 zenbakira, idatzi

ataria@ataria.eus helbidera edo
pasa ATARIA-ko bulegotik.

Iragarki guztiak iragarkilaburrak.eus-en

Herriko guraso
euskaldunen
hizkuntza
ohiturak,
argitara

Gaur aurkeztuko dituzte,
kultur etxean, Siadeco
elkarteak Tolosan
gauzatutako ikerketaren
datuak, 19:00etan.

J. Artutxa

Udalaren enkarguz, herriko gu-
raso euskaldunen hizkuntza ohi-
turak aztertu ditu Siadeco elkar-
teak. Gaur aurkeztuko dira azter-
ketaren emaitzak, kultur etxeko
areto nagusian, 19:00etan. Eus-
kararen erabilerari ikuspegi za-
baletik erreparatu diote: ahozko
erabilera, transmisioa, hedabi-
deen kontsumoa, kultura eta
euskararen inguruko iritzia.

Hiru arlotan oinarritu dira. Ba-
tetik, haurrak LH eta DBH maila-
tan dituzten gurasoekin inkesta
bat egin da. Bestetik, gurasoekin
talde dinamikak egin dira, datu
kualitatiboak eskuratzeko. Azke-
nik, adituen iritziak jaso dira,
datu horiek kontrastatzeko.

Espeleologiari
buruzko hitzaldia,
Oargi elkartean

ESPELEOLOGIA 7 Gaur, espeleo-
logiaren inguruko hitzaldi bat
izango da Oargi mendi elkarteak
antolatuta, 19:00etan. Espeleolo-
giazer den azaltzeaz gain, Euskal
espeleologoen elkargoak eta Na-
far espeleologi batzordeak udan
egiten dituzten ikerketak azaldu-
ko dituzte. Informazio gehiago
eskuratu edo bertara azaltzeko,
943 675 612 telefonora deitu edo
oargimendi@gmail.com helbi-
deraidatzi behar da.

Bizikume taldearekin,
bizikletan ibiltzera
joateko aukera

TXIRRINDULARITZA / Bizikletaz
ibiltzen diren 200 emakumez
osatutako Bizikume klubak,
erronka berriajarri du: 50 Gipuz-
koa Erronka.lIgandean, errepi-
deko bizikletan ibiltzen diren 50
emakume bildu nahi dituzte To-
losan. Bizkaitik, Nafarroatik eta
Arabatik ere bertaratuko da jen-
dea. Hamaiketakoaz gain, dutxa-
tzeko aukera ere izango da. bizi-
kumegipuzkoa@gmail.com-ra
idatzi behar da izena emateko.

GUTUNA

Asuncion klinika
desegitenarida, eta
ezdaneurririk hartzen

suncion klinikako ego-

erak asko kezkatzen

gaitu. Langile Batzorde

berria eratu zenetik, in-
formazio gabezia areagotu egin
dagure inguruan, zuzendaritzak
ez digulako informaziorik hela-
razten. Bilera deialdi ezberdinak
luzatu dizkiogu enpresari eta ez
dugu erantzunik jaso. Beraz, argi
dugu zuzendaritza honek ez
duela langile batzordearekin bil-
dunabhi.

Langileak badoaz, batez ere
medikuak eta erizainak. Esaten
gentozen bezala, zerbitzu honen
kudeaketa arduragabea eta lan
baldintza txarrak izan dira egoe-
ra honen errudunak. Eta honek,
Tolosaldean bizi garen herrita-
rren osasun zerbitzuan eragiten
du bete betean, egoiliarraren se-
gurtasuna arriskuan jarriz.

Klinikaren etorkizunaren be-
rri ere ez dugu. Zein motatako
zerbitzua eskainiko du zentro-
ak?Zer gertatuko da gurelanpos-
tuekin? Tolosako udal gober-
nuak proposamenik gabeko pla-
nez hitz egiten du, langileak
kontuan hartu gabe, eta honek,
langileon artean kezka eta ezine-
gona areagotzen du.

Bien bitartean, Eusko Jaurlari-
tzako Osasun Sailak adarra jo-
tzen digu. 25 urte dira Tolosalde-
ko biztanleei zerbitzu publikoa
eskaintzen diegula, gure Osaki-
detzako lankideek eskaintzen
duten zerbitzu berdina eskainiz,
lan baldintza okerragoetan ari-
tuz, eta inongo aitorpenik gabe.
Osakidetzako Enplegu Publiko-
rako Eskaintzetan, administra-
zioarentzako lanean pasatako
denbora ez zaigu balioan jarri,
urte luzez osasun publikoaren-
tzako lanean jardun dugun
arren.

Horregatik, klinikako zuzen-
daritzari, eta Asuncion Klinika-
ko lehendakaria den Jesus Go-
mez Montoyaren poltsikoak di-
ruz betetzeaz arduratzen diren
politikoei, erantzunak eskatzen
dizkiegu. Bestetik, klinikako zu-
zendaritzari ere, Langileen Ba-
tzordearekin ahal den azkarren
biltzea eskatzen diogu, erantzu-
nak behar ditugulako. Azkenik,
EAJ-ri klinikaren etorkizunaz
proposamenik izan gabe hitz
egiten duenean, seriotasunez
aritzeko eskatzen diogu, osasun
zentroaren eta bertako 300 lan-
gileren etorkizuna argitzearekin
batera.

Asuncionklinikako Langile Batzordea
Tolosa

Juan Querejeta Asuncion klinikako zirujaua, Sebas Gartziarena Oridizako osasun zentroko erizainarekin, Kelleko gaixo bat artatzen. ATARIA

Tolosaldeko hainbat lagunek osatzen dute Kellesensa gobernuz kanpoko
erakundea. Senegalgo Kelle herriaren egoera soziosanitarioa hobetu nahi dute.

Bizitzak sendatzea helburu

Irati Saizar Artola

agunarteko bidaia

batetik hasi zen guz-

tia. Nene Diop sene-

galdarrak Asuncion

klinikako kafetegian

egiten du lan Aitor
Lizarza berastegiarrarekin bate-
ra, eta bere herrialdea ezagutu
asmozbidaiatuzuten lehen aldiz
Kellera (Senegal), duela bedera-
tzi urte inguru. Beste bi lagune-
kin batera egin zuen bidaia Li-
zarzak. «<Hango egoera ikusita,
zerbait egin behar genuela argi
ikusi genuen», dio berastegia-
rrak. Lagun talde bat batu zen
proiektura, eta pasa den astean
aurkeztu zuten Kellesensa go-
bernuz kanpoko erakundea, To-
losako kultur etxean.

Kelle, Senegal iparraldean da-
goen herri bat da, 3.500 biztanle
ingurukoa. Haren bueltan, herri
txiki asko aurkitzen dira eta, es-
kualde osoan, guztira 12.500 la-
gun bizi dira. «Tolosaldearen an-
tza hartzen diot, herri nagusia
erdian eta herri txiki gehiago in-
guruan», adierazi du Lizarzak.

Osasungintzan du hutsune
handiena zonalde hark, «gosete-
ena baino arazo handiagoa dau-
kate osasunarekin». «Gure lan

ingurua (Asuncion klinika) horri
lotuta dagoenez, zerbait egin zi-
tekeela pentsatu nuen», esan du.

Han egon arte, ordea, ezin dai-
teke irudikatu benetako erreali-
tatea nolakoa den, dio Lizarzak.
Horrela animatu zituen Asun-
cion klinikako hainbat mediku
etalagun lehen bidai bat egitera,
2017an. «Juan Querejeta ziru-
jaua eta Alejandro Re traumato-
logoa animatu ziren gurekin ba-
tera bidaia egitera; lehen bidaia
hartan nirekin joan zen Sebas
Gartziarena erizainak ere bidaia
errepikatu zuen; bueltatu gine-
nean, gure esku dagoena egiteko
konpromisoa hartu behar ge-
nuelaikusi genuen».

Kellen anbulatorio bat dago,
eta erizain batek eta emagin ba-
tek egiten dute lan bertan. Baina
haien lana egin ahal izateko ma-
terialik ez daukatela azaldu du
berastegiarrak. «Azken bidaia
egin aurretik, haiekin harrema-
netan jarri eta zer behar zuten
galdetu genien». Zerrenda bat
egin zuten eskatutakoaren ara-
bera, etalehentasunak errespeta-
tuz, materiala biltzen joan ziren.

Iazko abenduan, maletak sen-
dagai eta beharrezko materialez
bete, eta erakundeko zazpi kidek
Kellera bidaiatu zuten. Senda-

3 ra"; . ﬁ o
ateratakoirudia, Kellen. ATARIA

gaiak, inguruko ospitaleen la-
guntzaz eskuratu zituzten; «bes-
teak beste, Asuncion klinikak,
eta Zumarragako eta Bidasoako
ospitaleek asko lagundu gaituz-
te». Bidaia hartan, bi mediku eta
erizain bat ziren tartean, eta ber-
tako anbulatorioan kontsultak
pasa zituzten: «Jende izugarri
etorri zen kontsultara, patologia

0so desberdinekin, egoera 0so
desberdinetan». Guztira, 12 eba-
kuntza eta 375 kontsulta pasatu
zituzten. Gaixotu gabe zegoenik
ere gerturatu zela oroitzen du,
«mediku zuriak» iritsi zirela jaki-
te hutsak asaldatuta.

Kellesensaren helburua, «az-
piegitura aldetik pixkanaka la-
guntzea da eta, aldi berean, sen-
dagai aldetik ere urte guztirako
hornituta egotea, oinarrizkoenak
direnekin, behintzat».

Orain arteko bidaietan, gaine-
an eman dituzte sendagaiak, ma-
letetan. «Orain, ordea, itsaso bi-
dez Bilbotik garraiatzeko edu-
kiontzi industrial bat bidaltzea
darabilkigu buruan, ez baitira
soilik botikak, oheak, andak, ar-
mairuak eta bestelakoak ere era-
man nahi ditugu», azaldu du Li-
zarzak. Hasiak dira abenduan
egingo duten hurrengo bidaiara-
ko gauzak antolatzen.

TXIKITIK HANDIRA

Proiektu «txikia» da eskuartean
dutena, eta alde horretatik ekar-
penakbiltzea ez dela erraza aitor-
tu du Lizarzak. «Erakunde han-
diak, adibidez, aldundia, udalak
eta Eusko Jaurlaritza, ez daude
gurea bezalako erakunde txikiak
laguntzeko prest».

Erakundeko kideek, euren al-
detik, Berastegi dituzten soroe-
tan babarruna ereiten dute, eta
hurasaltzean lortzen duten dirua
GKEra bideratzen dute. «Horre-
lako ideietatik abiatu behar
dugu, egiten duguna ezagutzera
eraman, eta pixkanaka indarra
hartzen joatea nahiko genuke, la-
nerako gogoa baitugu», dio.

Hori horrela, herritar oro ani-
matu nahi dute proiektua ezagu-
tzera eta ekarpenen bat egitera.
Kellesensa.org helbidean zintzi-
likatuta dute erakundearen in-
guruko informazio guztia.

Saria jaso zutenikasle guztiek elkarrekin argazkia atera zuten ostiralean. /M.

Banatu dituzte

Hizki-marrazki
lehiaketako sariak

Anoetako ikastolan banatu ziren sariak
bertako ikasleek gidatutako saioan

JonMiranda Anoeta

Anoetako Udalak eta Herri Ikas-
tolak elkarrekin antolatzen dute
urtero Hizki-marrazki ipuin ma-

Kontukantoi taldeak ipuin kon-
taketa ilustratua eskaini zuen
Mikelasagasti auditorioan, eta
ondoren, gela borobilean izan
zen sari banaketa ekitaldian har-

rraztuen lehiaketa. Ostiralean tuzuten parte ikasleek.
SARIAK MAILAZ MAILA
m OdriozolaetaNaiaBriz).

1.Franklinetabere egun pobreak
(AdamBarrell).

2..Hegazkina (Aratz Goikoetxea eta
Xabat Yurrita).

1.Pailazoak zirkuan (Mikel Aldaz eta
Oihan Sarasola).

2. Aleksis eta doki dokiak (Alaia Ji-
menez).

1. Amaiur eta Enai mundu miresga-
rrian (Aiora Alberdi etalzar Amona-
rriz).

2.Laguntza (Izei Geretaeta Goar
Artola).

LH6. maila|

1.Hiru ate magikoak (Ekain Olano
etaOihanaMoalina).
2. Tailandiako abentura (Enara

1. Aztara Ginara (Aritz Carretero eta
PeruMendizabal).

2. Ospitaleko bizitza (Maule Agirre
eta Oier Saraleg).

1.Laster arte, maite zaitut (Jessica
Santos eta Amane Tejeria).

2. Arazoak egiterako orduan (Ma-
nex Huarte etaJohnBarrel).

1. Ama(GaraziMendizabal).
2.Udadesberdinbat (Arene Lasa).

1. Oraingoz zutik hobeto (Alaitz Ru-
bifos etalgone Urtaza).

2. Aitonarenliburua (IbaiMutiloaeta
Markel Perez).

Kukuak
festadakar

J.M. Anoeta

Lehen asteburua osatu ondoren
eta bi eguneko atsedena hartuta,
gaur 19:00etan berriz ere leher-
tuko da festa Anoetan. Korputs
egunaren bezperan, herriko ikur
den kukuak elizako kanpando-
rretik udaletxe atarirako bidea
egingo du. Han irakurriko dute
pregoia Anoetako Herri Ikastola-
ko ordezkariek. Ikastetxeak
mende erdi bete du eta irakasle,
ikasle eta gurasoek parte hartuko

«/ikloaixtera
datorren zerbait
dasuziriapiztea;
harrotasunez
botako dugu>

ITZIARLAZKANO
IKASTOLAKO ZUZENDARIA

Gaur errematea emango dute
Anoetako Herri Ikastolako or-
dezkariek. Errematea ikasturte-
ari, gaur bukatuko baituzte esko-
lak, eta errematea 50. urteurre-
neko ekitaldien ospakizunari.
Indar berritzeko balio izan die

dute txupinazoan, jaiei hasiera
emateko suziria piztuz. Ondoren
danborrada abiatuko da plaza-
tik; hau ere, ikastolak udalarekin
batera antolatzen duen ekimena
da.

Kuku elkarteak antolatutako
sardina jatearekin batera, gaue-
an Ezten Giro taldearekin erro-
meria izango da. Bihar, Korputs
eguna, ume eta mozorro eguna
izango da, eta besteak beste, ba-
rraken prezioa merkeagoa izan-
goda.

urtemugak Itziar Lazkano ikas-
tolako zuzendariak baieztatu
duenez. Gaur ilusioz piztuko
dute suziria.

Nolajaso duzueikastolanjaiei
hasiera emateko suziriabota-
tzeko ohorea?

Poz handiz. Ikastolak 50 urte
hauetan egin duen lana herriak
baloratzea eskertzekoa da. Guk
beti sinistu izan dugu ikastola
herritik sortu zela eta herriaren-
tzat egiten duela lana. Zikloa ix-
tera datorren zerbait da suziria
piztea. Harrotasun handiz bota-
ko dugu.

Ikasturtea amaitzear duzuela
zer-nolako balorazioaegiten
duzue urtemugako ospakizu-
neninguruan?

Ikasturte berezia izan da zentzu
horretan. Lan handia egin dugu
baina egia esan gustura geratu
gara. Ez gara ikastola handia,
hortaz, neurri berean gure ospa-
kizunak xumeak izan dira, hori
bai, hunkigarriak eta bereziak.
Lau momentu ezberdin izan di-
tugu. Gure ikastolan aurreko
udan obrak egin genituen, eta
ospakizunak lan horien inaugu-

razioarekin hasi genituen.Ondo-
ren, 50 urte hauetan lanean aritu
diren ikastolako komunitateko
kide ezberdinei eskertza egin ge-
nien, aitortza ekitaldi moduko
batizan zen, ikasle ohi eta sor-
tzaileekin eta oso hunkigarria
izan zen. Gero herri ospakizun
bat egin nahi izan genuen, he-
rrian txertatuta dagoelako ikas-
tetxea eta zentzu horretan herri-
ko eragileen laguntza handia
jaso genuen. Jaialdi polita izan
zen, parte hartze handiarekin.
Eta amaitzeko, ekainaren 2an,
ikastolaren eguna ospatu ge-
nuen, intimoagoa izan zena; mo-
mentu honetan komunitatea
osatzen dugunok egin genuen
festa eta eguraldia lagun izan ge-
nuen. Primeran pasa genuen.
Esango zenuke zuen ikas-ko-
munitateaindartutaatera
delaurtemugapasaetagero?
Nik uste dut baietz. Indartuta eta
era berean ilusioarekin, ikastola
berritzen ari delako eta proiektu
berriak aurrera eramaten ari di-
relako. 50 urte bete ditu ikasto-
lak eta ikusten dugu beste hain-
beste egiteko indarra baduela.

Atarikideentzat lau kamixeta sorta

ditugu

‘Makina bat
taupada’

Euskal Eskola Publikoaren
jaiko 4 kamixeta sorta
zozketatzen ditugu

Zozketetan parte hartzeko OSTEGUNA 13:00ak arte: 943 65 56 95 edo www.ataria.eus

Ogitartekoak, .
pintxoak, errazioak,
plater konbinatuak...

' galtzaundi
e e taberna

¢ 691 080 726
San Bartolome plaza
IBARRA

EGITARAUA

19:00. Herriko txalapartariek ku-
kuaren etorrerairagarriko dute pla-
zan. Ondoren, txupinazoa, kukuaren
jaitsierakanpaihotsekin etahaur
danborrada, Loatzoko txarangak la-
gunduta. Pregoilaria aurten Anoe-
tako Herrilkastolaizango da, 50. ur-
teurrenagatik.

20:00. Sardina jateaplazan, Kuku
elkarteak antolatuta eta Loatzoko
trikitilariek alaiturik.

21:00.Ezten Giro erromeritaldea
plazan.

bitarteko bidea egingo dukukuak. JOSUARTUTXA

?.ﬂ -

Zerrendatu ditzakezu aurrera
begiradituzuen erronkakhe-
rriikastolan?

Erronkak finkatuta dauzkagu.
Oso argi dugu zer nahi dugun.
Gertatzen denadainbertsio han-
dia suposatzen duela, bai egin
dugunak, bai buruan dugun bi-
garren faseak ere. Poltsikoari be-
giratuko diogu, eta ikusiko dugu
bigarrengo parte horren inber-
tsioari heltzeko noiz egongo ga-
ren prest. Oraingoz behintzat ez.
Gaurko pregoiaeta txupina-
zoaren uneanola prestatu du-
zue?

Kudeaketa batzordeko kide guz-
tiakegongo gara han, baina hitza
ikastolako lehendakariak Joxe-
an Apariciok, hartuko du, eta be-
rekin batera, batzorde horretan
parte hartzen duen Maialen Mu-
jika ikastolako ikasle izandakoak
eta gaur egun guraso ere bade-
nak hitz egingo du. Suziria nik
neuk piztuko dut.

Ikasleak berriz, danborrajo-
tzenariko dira, urtero egiten
dutenbezala.

Bai, txupinazoaren ondoren
danborrada ateratzen da Anoe-
tako kaleetan zehar eta ikastolak
antolatzen duen ekimena da
hori. Entseguak egin dituzte da-
goeneko azken asteetan eta se-
guru guztia ondo aterako dela.
Moduberezian ospatuko di-
tuzuefestak aurten?
Normalean ikastolako langileok,
egun hau hartzen dugu afari
koxkor bat egiteko eta tradizioari
eutsiko diogu gaur ere. Afaldu
eta parrandatxo bat egingo
dugu. Bide batez, eskualdeko
jendea ere animatu nahi dugu
Anoetako jaietara etor dadin,
gerturatuz gero, ederki pasako
dute eta.

Indarrak batu dituzte
jai herrikoienaldeko
egitaraua osatzeko

Anoetako Gazte Asanblada, Sortu, Ernai, Sare eta Matraka
talde feminista jai eredu parte hartzaile eta berdinzaleak
bultzatzeko elkartu dira aurten ere, egitarau propioa osatuz

J.M. Anoeta

Badira urte batzuk txosna ba-
tzordea osatu zela eta eragile
guztiak elkarrekin aritzen direla
Anoetan. Talde bakoitzaren fi-
nantzazioari begira baino indar
handiagoajartzen dute orain fes-
ta ereduak eraldatzailean. Logi-
ka horretan aritu dira aurten ere.

«Kaleko giroa bultzatzea, adin
guztietara zabaldutako egita-
raua prestatzea eta eraso sexista-
rik, arrazistarik eta homofoborik
gabeko jaiak lortzea dira gure
helburuak», esan du batzordean
parte hartzen duen kideetako
batek. Aurten, eraso matxistaren
bat gertatzen bada, iaz herrian
prestatutako protokoloa erabili-
ko dute erasoari erantzun azka-
rra eta bateratua emateko.

Plaza txikia deitzen dioten ho-
rretan, aurten ere, bi txosna jarri
dituzte, «bilduago geratzen dela-
ko eta giroa sortu nahi dugulako
bertan». Plaza handian karpa ja-
rri dute eta eragileek prestatu di-
tuzten emanaldietarako oholtza

egongo da barruan. Festa batzor-
dearekin koordinatuta prestatu
nahiizan dituzte ekimenak, hala
ere: «Eragileok festa batzordean
aktiboki parte hartzen dugu eta
ekitaldiak ez diote batak besteari
enbarazurik egiten, egitarau osa-
garriak dira biak. Jai eredu berri
bat eraiki nahi dugun aldetik,
bai, alternatiboa da gurea».
Jaiabai, baina antolaketa han-

dia eskatzen du egitarau eta
txosna gunea aurrera ateratzeak.
Txandak osatzeko 120 lagun in-
guru pasako dira egunotan, eta
ardura gehiago ere banatuko
dira, «askotan itzalean geratzen
direnak».

Herriari begira pentsatu dute
egitaraua, eta gauekoaz gainera,
arratsaldeetan ere prestatu di-
tuzte ekimenak.

ERAGILEEK ANTOLATUTAKO EGITARAUA

Ekainak 19, gaur

19:30. Presoen aldeko brindisa.
00:30.RukulaetaDJMaris.

Ekainak 20, osteguna
19:00. Tokan2LaPolla.

21:00. Herrimugimenduaren aldeko
afaria.

Ekainak 21, ostirala

18:30.Bizikletajolasa, D) Bagek gi-
rotuta.

01:30. Sustrajahband eta Stepi Se-
lektah, reggae etadancehall.

Ekainak 22, larunbata

18:00. Gazteen kalgjira.

23:00. Gazteendantza.
02:00. Gora etorri,bietandance eta
Manuela Ahizpak.

Ekainak 23, igandea

18:30.Kaxajolasa egingo dute pla-
zan.
00:00. Natalieta DJ Jotatxo.

Elizpe erretiratuen
elkarteak Milagrora
irteera antolatu du

ZIZURKIL ~ Ekainaren 27an, oste-
gunean izango da irteera eta ize-
naemateko egunak asteazkenak
eta ostiralak dira, 10:30etik
12:30era bitartean, ekainaren
25era bitartean. Honako telefo-
no hauek erabil daitezke horre-
tarako: 943 69 44 88 eta 697 1147
95. Irteeraren barruan sartuta
dago bingoa, dantzaldia, landa-
ko festa, bisita Calahorrara, mer-
katua eta oraindik zehaztu gabe
dagoen beste bisita bat.

Ikasleak zebrabideamargotzen. ATARIA

Askatasunaren
zebrabidea margotu
dute ikasleek

ADUNA /7 Aurreko ostegunean,
Haur eta gazteen transexualita-
tea: Ulertu lagundu ahal izateko
hitzaldia eskaini zuen Naizen el-
karteak Adunako kultur areto-
an. Bea Sever sexologoak eta el-
karteko bi familiek hitz egin zu-
ten hitzaldian.Testuinguru
horretan bere ekarpena egin
nahi izan dute Adunako Eskola-
ko umeek eta herriko zebrabide
bat kolorez margotu dute, gizar-
tean dagoen aniztasuna islatu
nahian.

==

ALTZARIAK

Usabal Industrialdea, lruna Etorbidea, 22G
20400 TOLOSA - Gipuzkoa
T./Fax. 943 67 55 36

www.mikelaltzariak.com = mikelaltzariack@gmail.com

$aldaz

San Frantzisko, 39. Tolosa
943 36 63 77

Imanol GarciaLanda Tolosa

Julen Castanedak (Tolosa, 1990)
Santanderreko Racingekin Biga-
rren Mailara igoera lortu du bu-
katu berri den denboraldian. Hi-
rugarren denboraldia egin du
bertan eta beste bat falta zaio tal-
dearekin hitzarmena betetzeko.
Ibilbide oparoa darama tolosa-
rrak futbolean. 13 urterekin sartu
zen Realeko harrobian. Bost urte
egin zituen Realeko bigarren tal-
dean, eta lehenengo taldearekin
denboraldi-aurrea egiten ari
zela, Bigarren Mailako Ponferra-
dina taldeak deitu zion. Han bi
urte egin zituen. Zorte txarra
izan zuen ondoren eta lesio ba-
tengatik sei hilabete geldirik
egon zen. Gabonetako merka-
tuan Burgosera joan zen eta gero
hortik egungo Racingera.
Pozikigoerarekin, ezta?

Bai. Racing talde handi bat da,
eta presio handia duzu; denbo-
raldi hasieratik esan ziguten hel-
burua igotzea zela. Aurten lortu
da eta oso pozik. Oso talde jato-
rra egin dugu, denak batera joan
gara, eta azkenean emaitza ikusi
da.
Nolaizandadenboraldiaeta
lorpena?

Denboraldia oso ona izan da.
Errege Kopan Europako talde
baten kontra jokatu genuen.
Gero ligan gure multzoko txapel-
dunakizan ginen ,eta borobiltze-
ko, guizan ginen igoera faseko
garaile eta Bigarren Mailako sa-
riajaso dugu.

Bigarren BMailaezdaerraza
izaten.1zan duzuen taldegi-
roagarrantzitsuaizanda,be-
raz,denboraldian.

Nik aurten askotan esan dut
denboraldiko gakoetako bat egin
dugun taldea izan dela, bai en-
trenamenduetan, bai zelaitik
kanpo ere. Egunerokoan dauka-
gun giroa azkenean nabaritu da
eta emaitza hor dago.

Datorren denboraldialauga-
rrenaizango duzuRacingen,

«Egunerokoan daukagun
giroanabaritudaeta

hor dago emaitzas

FUTBOLARIA

Bigarren Mailan jokatuko du berriz ere Julen
(Castanedatolosarrak, Racing taldearekin
denboraldihonetanigoeralortu eta gero.

T

QY

egunduzun hitzarmeneko az-
Kkena. Nolaaurreikusten duzu

izangodela?

Ni jokalari oso langilea naiz, eta

QtQrlQn jarrita
Gipuzkoako
3 Hitzetan DOAN

badakit datorren denboraldian
gauzak gehiago zailduko direla,
baina ni egunerokoan saiatuko
naiz dudan onena ateratzen, eta

gero misterrak aukeratuko du
zeinek jokatu. Espero dut urte on
batizatea.

Orain bukatutako denboral-
dia, zuretzat pertsonalki, no-
lakoaizanda?

Oso kontentu nago. Jokalari guz-
tietatik ni izan naiz minutu
gehien jokatu dituena, eta ho-
rrek konfiantza ematen dizu, eta
egunerokoan, entrenatzerako-
an, laguntzen dizu.
Ezaugarrijakinbatzuk eduki
daitezkekirol bat egiteko, bai-
nakonfiantzaizateaere oso
garrantzitsuada,ezta?

Bai, noski. Beti konpetentzia iza-
ten da eta ez zaizunean tokatzen
jokatzea, burua makurtzen ba-
duzu, besteari errazago jartzen
diozu. Ni saiatu naiz hasieratik
nire onena ateratzen, eta azke-
nean emaitza hor dago, konten-
tunago, horrelajarraitu dezala.
Zeinposiziotan arizaraegun?
Azkeneko urteetan ezker alboko
atzelari jokatzen nuen, eta aur-
ten bajak izan direla eta, erdiko
atzelari jokatzea ezkerretik ere
tokatu zait. Bi postutan jokatze-
ak aukera gehiago ematen dizu
hamaikakoan egoteko.
Etanolaikusten duzuzurebu-
ruaerdiko atzelaribezala?
Nahiko ondo. Entrenatzaileak
horjarri zidan behin proba egite-
ko, eta azkenean 11 partida egin
ditut posizio horretan. Gazteago
nintzenean abiadura handiagoa
nuen, eta orain, eskarmentuare-
kin, kolokazio hobea dut. Erdiko
atzelari bezala ondo moldatzen
naiz, eta gustura aritzen naiz.
Hainbat taldetanizan zara.

Racingerairitsizinenean
ikustenzenuen aukerak zeni-
tuztelaigotzeko?

Bai, Racing beti izan da talde
handi bat eta Bigarren Mailara
igotzeko talde txiki batek baino
aukera gehiago ditu. Hemen
masa soziala oso handia da, hi-
ria oso futbolzalea da, eta denen
laguntzarekin errazagoa da
dena.

Datorren denboraldian hi-
tzarmenabukatzen zaizu.
Nolaikusten duzu hortik au-
rrerakoa?

Egia esan horretan ez naiz ari
pentsatzen. Orain nahi dudana
da deskonektatu, hiru aste baka-
rrik ditugu eta. Hurrengo den-
boraldian kontratua bukatzen
da eta pentsatu beharko da zer
egin aurrerantzean. Baina egu-
nerokoan lana egin eta gero iku-
siko da.

Taldearen helburuazein
izango dadatorrenurterako?
Nik uste dut lehenengo gauza
Bigarren Mailan egonkortzea
dela. Bigarren Mailako aurre-
kontu txikienetakoa izango
dugu, eta ni uste dut helburua
mantentzea izango dela.
Bigarren Mailan esperientzia
baduzu Ponferradinarekin.
Maila horretan talde gehienak
0so paretsuak izaten dira eta
beti izaten dira hiru Lehen Mai-
latik jaisten direnak eta aurre-
kontuarengatik talde majoa egi-
ten dutenak. Baina talde txikiek
arazoak jartzen dituzte. Guk es-
pero dugu El Sardineron, gure
zelaian, puntu asko ateratzea,
eta askorentzat gogorra izatea
hemen irabaztea.

Ikusten duzu aukerarik etor-
Kizunean euskal taldebatean
aritzeko edo Lehen Mailanjo-
Kkatzeko?

Egia esatea nahi baduzu, orain
ez dut ikusten horrelakorik. 23
edo 24 urterekin behar bada,
baina 29 urte betetzera noa eta
geroz eta zailagoa egiten da pau-
so hori ematea.

Eskelak orain merkeago!

TXIKIA (82mm X 63,5mm): 100 € * Harpidedunentzat 50 €

HANDIA (124mm X 63,5mm): 150 € * Harpidedunentzat 75 €

ESKERTZA (38mm X 63,5mm): 50 € * Harpidedunentzat 25 €

ESKELAK ¢ ataria@ataria.eus * Tel.: 943-65 56 95

bez barne

Astelehenetik asteazkenera 18:30ak arte hartzen ditugu * Ostegunetan 16:00ak arte hartzen ditugu

ESKUZ

Vidaurreta-Lacarra 4
Gonzalez-Plaza 16
Aizpurua-QOdriozabala 8
Otaegi-Mayoz 16
Ruiz-Eizagirre 16
Arteaga-Nazabal 14
Mintegi-Acosta 2
Lanzeta-Iraola 16
Murua-Elola 16
Meulman-Otaegi 10
Altuna-Perurena 12
Insausti-Lopetegi 16
PALAZ

Juanena-Beobide 18
Agirre-Etxarri 17
Zubillaga-Polo 7
Sarasola-Navarro 20
Arretxe-Tejeria 20
Faz-Zubizarreta-Etxeberria 12
Aramendi-Iraola 7
Otegi-Aranburu 20

Ohorezko txandakoaizan

dalehenengo asteburua

Tolosaldeak
bosgarren eta
bigarren bukatu
ditu ETE ligako
lehen bi estropadak

Imanol GarciaLanda

ETE Liga asteburuan hasi zen
Pasaiako uretan. Bi estropada jo-
katu ziren eta Tolosaldea traine-
rua ohorezko txandako taldeen
artean kokatu zen. Larunbatean
ez zen horrela izan, bosgarren
amaitu baitzuten TAK-eko
arraunlariek. Igandean, ordea,
banderaren lehian ibiltzeko on-
tzia dela erakutsi zuten, bigarren
sailkatuz. Aurkaria zein izango
den ere argi geratu zen, Pasaiako
bi estropadetan Hibaika izan
baitzen nagusi. Ligan hirugarren
dago sailkatuta Tolosaldea, 17
punturekin, laugarren doan
Deusturekin berdinduta.

Itsaso Aizpurua arraunlari zi-

Tolosaldea trainerua, asteburuan Pasaiako uretan. LUIS AZPEITIA

zurkildarrak azaldu duenez, «go-
goa geneukan liga hasteko, den-
boraldia luzea joaten baita den-
boraldia hasten denerako. La-
runbatean ez zitzaigun atera
espero bezala. Hor ikusi zen au-
rreneko bost taldeak bederatzi
segundotan sartu ginela, eta ho-
rrek erakusten du nahiko estu
dagoela aurtengo denboraldia».
Igandean «pixka bat» hobeto
joan zirela esan du Aizpuruak,

eta lortutako bigarren postuare-
kin «gusturago» geratu zirela.
«Baina oraindik gogoz gaude
gehiago emateko. Helburua da
erakustea arraunean egiten ba-
dakigula, gu gurera goazela, eta
ahal den heinean banderak eka-
rri nahi ditugula». Aizpuruak
gaineratu du traineru batzuk ba-

Semaforoan

Itzea Urkizu Arsuaga

aite dut urte-garai
hau. Nola nahas-
ten den opor egu-
nen atariko gehie-
gizko grina, San
Joan zortzikoak har ditzakeen
usain guztiekin. Nola diren egu-
nak egunago, eta gauak anekdo-
tago. Edo nola, semaforoan, be-
soa atera dezakegun autoko
leihotik, airea eskuetan hartze-
ko. Maite dut urte-garai hau,
atea zabaltzen didalako, ideia
absurdo horiek guztiak lapiko
berean sartu, eta Zia edo Boga
izeneko zutabe bat idazteko:
arraun denboraldia hasten dela-

direla aurrean egoteko aukere- | ko.

kin, eta horrek emango diola

«saltsa» ETE ligari.

Hasi ziren batzuk, eta hastera
doaz besteak; hastera festa. Mar-
kaikusgarrien etatitular origina-
lenen xerka; edo, esperotako

Erika Amundarain,
hirugarren Mundakan

l.GarciaLanda

VI. MDK Swin 2019 itsas laster-
ketan hirugarren postua lortu du
Erika Amundarain billabonata-
rrak. Bermeo eta Mundaka arte-
ko itsas zeharkaldia burutzeko,
2,5 kilometrokoa, billabonata-
rrak 32 minutu eta 36 segundo
behar izan zituen. Bigarrenetik
laugarren postura esprintean
erabaki zen, eta segundo bateko
tartea atera zion billabonatarrak
laugarrenari. Andrea De La Hera
izan zen nagusi eta Irene Garay
bigarren.

Amundarain «0so pozik» azal-
du dalortutakoarekin, «<espero ez
nuen emaitza» izan baita. Biga-
rren, hirugarren eta laugarren
postuan bukatu zutenek zehar-
kaldi guztian batera joan zirela
azaldu du billabonatarrak: «Oso
gogorra izan zen. Dena bukaeran
erabakizen, Mundakako portuan
sartu ginenean. Portu estua da
eta hor ondo jakin behar da nola
sartu; buianolazeharkatu, eta az-

iRASTORIA

capintendl

Erika Amundarain, podiumeko hirugarren postuan. ATARIA

kenean altxa eta Korri egiten as-
matu behar da. Bigarrenak pixka
bat alde egin zuen, eta ni lauga-
rrena geratu zena baino pixka bat
lehenago altxatu nintzen».

Bi urte daramatza billabonata-
rrak zeharkaldiak egiten, eta aur-
tengo denboraldia hasi berritan,
bigarren postua lortu zuen San
Vicente del Barqueran jokatuta-
ko Los 10.000 del Soplao hamar
kilometroko proban.

IOSEBA MATEOS, GALIZIARA

Larunbat honetan, ekainak 22,
Ioseba Mateos igerilari ibarta-
rrak parte hartuko du VIII. Bata-
lla de Rande 2019 igeri zeharkal-
dian. Galizian, Islas Cies eta Isla
de San Simon arteko 27 kilome-
troko distantzia egin beharko
du, 7 edo 8 ordu inguruz. Proba
hori estatu mailan bosgarren
postuan dago zeharkaldi gogo-

rren mailan.

emaitzak ez lortzearen kezka.
Itzaleko ontzi eternala denboral-
diko ezustekoa izatea, edo fabo-
ritoaren presioari eusteko askok
duten artea.

Ederra da urte-sasoi hau, den-
borak uda osorako uzten diolako
balio objektibo izateari, norbere
neurrira egindako irizpide tekni-
ko bilakatzeko. Zenbaitzuek jar-
dunaldi bakarrean irauliko di-
tuztelako bezperan galdutako 20
segundoak, besteren batzuk
denboraldi osoa olaturen baten
indarraren zain pasatuko duten
bitartean, 5 segundo jateko.

Horregatik, hibridoa ere bada
solstizio berriaren atariko garaia.
Plazeraren eta sufrimenduaren
arteko formula, nola arraun zale,
hala arraunlarientzat. Perfek-
zioz diseinatutako lana zorizko
keinu txikiek zapuztu dezaketela
ikustea, eta hori bera izatea, tos-
ta artekoan hamarkadaz hamar-
kada jarraitzeko droga. Edo, ea-
aurten-poz-txikiren-bat-edo-
beste-hartzen-dugun ahopeka
errepikatuagatik, poz txiki baka-
rra hurrengo denboraldirako
itxaropena izatea.

Polita da urte-garai hau, badi-
tuelako beti errepikatzen baina
beti berritzen direnak. Nik beti-
koak animatuko ditut; baina se-
maforoa denentzat piztuko da.

Tolosaldeko Komunikazio Taldea SM

Lege Gordailua: SS-1323-2013
Koordinatzailea: Rebeka Calvo Gonzalez
Kudeatzailea: Iban Urdapilleta Alkizalete
Egoitza: San Esteban, 20, Tolosa.
Telefonoa: 9436556 95.

E-posta: ataria@ataria.eus

Publizitatea: 661678 818. publi@ataria.eus

Tolosa: 637 410 082. tolosa@ataria.eus
Villabona-Aiztondo: 687 410 022.
villabona-aiztondo@ataria.eus

Anoetaldea: 637 410 022.
anoetaldea@ataria.eus

Ibarraldea: 637 410 118.ibarraldea@ataria.eus
Alegialdea: 687 410 034.
alegialdea@ataria.eus

Kirolak: 673 06 1132. kirolak@ataria.eus
Bezero arretazerbitzua: 9433043 46

Tolosaldeko Atariadiruzlaguntzen duten erakundeak:

Udalak: Abaltzisketa, Aduna, Abbiztur, Alegia, Alkiza, Altzo, Amezketa, Anoeta, Asteasu, Baliarrain,
Belauntza, Berastegj, Berrobi, Bidania-Goiatz, Elduain, Gaztelu, Hernialde, Ibarra, Ikaztegieta,
Irura, Larraul, Leaburu-Txarama, Lizartza, Orendain, Orexa, Tolosa, Amasa- Villabona eta Zizurkil

Tolosaldeko Komunikazio Taldea SMko kideak:

Tolosaldeko
gizarte
eragileak

Naroa Merino eta Leire
Salaberria, sukaldari
gazte onenen artean

Basque Culinary Center-ek Euskal Herriko gaztetxoentzat
antolatutako Sukaldean Sortzaile errezeta lehiaketaren bigarren
edizioan hartu dute parte Orixe ikastetxeko DBH 2ko ikasleek

Erredakzioa Tolosa

Basque Culinary Center-ek Eus-
kal Herriko gazteei zuzenduta
antolatutako errezeta lehiaketan
parte hartu zuten Orixe institutu-
ko DBH 2koNaroa Merino eta
Leire Salaberriaikasleek, eta fina-
lean izan ziren larunbatean. Ara-
lar pastela bideo errezetarekin
aurkeztu ziren Tolosaldeko ikas-
leak eta irabazi ez bazuten ere, fi-
nalean sartu, eta diplomajaso zu-
ten. Larunbateko ekitaldian
bideo errezeta zuzenean presta-
tzeko aukera izan zuten. Aiton-
amonen errezetak oinarri hartu-
ta, kutsu berritzailea eman eta su-
kaldeko errezeta bat prestatzea
zen lehiaketaren helburua. 12-14
eta 15-17 urte bitarteko gazteei zu-
zendutako lehiaketaizan da, eta2
eta4lagunbitartekotaldetan har-
tzen dute parte.

Errezeta moldatu eta prestatu
egin behar zuten partaideek le-
hen fasean, eta prozesua bideo-
an jasota, webgunera igo.

Orixeko ikasleek, gehienez 4
minutukoa izan behar zuen bi-
deo bat grabatu zuten errezeta-
ren jatorria, zergatia, errezeta,
erabilitako produktuak eta tres-

nak eta azken emaitza azalduz. = NaroaMerino etaLeire Salaberria, azalpenak ematen. ATARIA

Argazkia bi egun lehenago ekarri mesedez

ASTEAZKENA

~JAGENDA

Deialdiak

Tolosa. Mus txapelketa lturriza ju-
bilatu eta pentsiodunen elkartean,
10:00etan.

Tolosa. lurreamendi egoitzako fes-
ta:10:30ean meza; 11:00etan altxo-
rraren bila Laskoraingo ikasleekin;
16:30ean lurreamendi egoitzako
abesbatzaren saioa; eta17:30ean
Tolosako musika eskolako ikasleen
emanaldia.

Larraul. Naizen elkartearen hitzal-
dia, erabilera anitzeko gelan,
19:00etan. Bea Sever sexologoa-
ren etaNaizen elkarteko bi familia-
ren eskutik emango dute Haur eta
gazteentransexudlitatea: ezda
nire gorputza, zure begirada dahi-
tzaldia.

Anoeta. Festak: 19:00etan herriko
txalapartariek kukuarenetorrera
iragarriko dute plazan; etaondoren,
txupinazoa, kukuaren jaitsiera
kanpaihotsekin etahaur danborra-
daizango dira, Loatzoko txaranga-
rekin; 20:00etan sardina jatea pla-
zan, Kuku Elkarteak antolaturik eta
Loatzoko trikitilariek alaiturik; eta
21:00etan Ezten Giro erromeria tal-
dea, plazan.

Tolosa. Speeltheater Holland era-
kuesketa Topic-en, 10:00etatik
14:00etaraeta15:00etatik
19:00etara.

Amasa-Villabona. Udane Juaristi-
renlanekin osatutako erakusketa,
Kaorifaktorian, 10:00etatik
20:00etara.

Tolosa. Alberto Letamendiren Lo-
turak vs. Lokarriak erakusketa, 3
tabernan.

Zizurkil. Munstroak erakusketa
Plazida Otafio Liburutegian,
17:00etatik 20:00etara.

Zizurkil. TolosaHerria argazki
lehiaketa 2019 erakusketa Kasino-
ko erakusketa gelan, 12:00etatik
20:00etara.

Ibarra. Ibarrako kultur etxeko ikas-
leen erakusketa kultur etxean,
09:30etik 18:00etara.

C328KANALA

13:30. Gaurkoan Tolosaldetik.
16:30.Uretalur.

17:30/21:30. Gaurkoan Tolosaldetik.
22:00.Lotsagabe (ElenaUriz).

22:30.Galdegazte.
23:30. Gaurkoan Tolosaldetik.

() ATARIAIRRATIA

09:00-11:00. Pasahitza. Magazina.
11:00-12:00. Eutsi goiari.
12:00-13:00. Entzuteko jaioak.
16:00-18:00. Zebrabidea.
18:00-20:00. Goizeko onena.
20:00. (H)arinaizela.

2 EGURALDIA

Gaur. Aldaketa eguna. Goi-
E zeannahizhego-haizea

ibili, jada zeruan hodei
gehiago ikusiko dugu eta tenpera-
turek beherakadanabarmena ja-
sango dute, non eguneko erdiko
orduetan 25-27 graduan joko du-
ten goia. Hala ere, oraindik bero
sargoriaizango da. Eguerditik au-
rrerahaizeak ipar-mendebaldera
egin, freskatu etahodeiak nagusi-
tuko dira. Hodeihauek iluntze-gau
partean ekaitz zaparradaren bat
utziko dute eta baliteke txokoren
bateanzaparradagogorrenbat

izatea.
m askoz freskoagoa. Ipar-
mendebaldeko haizeana-
gusituko daegun osoz etahorrekin
batetik, tenperaturamaximoak
nabarmen egingo dubeheraeta
bestetik, zeruanhodeiak nagusitu-
ko dira.Hodeihauek tarteka euri
txikia utziko digute, baztertu gabe
arratsaldean ekaitzen bat garatu
etazaparradamardulagorenbat
botatzea. Tenperatura maximoa
eguneko erdiko orduetan nekez
pasako da19-20 gradutik.

Bihar. Eguraldibustieta

<=FARMAZIAK
Gaur |

TOLOSA. Egunekoa.

Edurne Bengoetxea Aiestaran.
KaleNagusia, 7.

94367 0648.

Gauekoa. Lourdes Azpiroz Galarza.
Amarotzauzoa, 9.943675118.

TOLOSALDEKO ATARIAK ez du bere gain
hartzen egunkarian adierazitako
esanen etairitzien erantzukizunik.



